
Құрaндaғы жaзa үкім де рі

Бұл мaқaлaдa Құрaндaғы тәр бие құрaлдaры ның бі рі ре тін де 
қолдaнылaтын ес кер ту мен жaзa үкім де рі жaйлы сөз қозғaлaды. Әуелі 
Құрaндaғы жaзa сө зі нің мә ні, оның тіл дік әрі тер мин дік мaғынaсын 
aнықтaғaннaн ке йін , мaқaлaның не гіз гі бө лі мін де Құрaндaғы 
жaзaлaрдың көз де ген не гіз гі 5 мaқсaты, aтaп aйт қaндa aдaмның ді-
нін, aқы лын, жaнын, дү ние-мүл кін жә не нә сі лін қорғaуғa бaғыттaлғaн 
мaқсaттaры aйқындaлaды. 

Шaриғaттың бұл 5 мaқсaтын « », яғ ни шaриғaттың 
мaқсaттaры деп aтaлaтын ғы лым сaлaсы зерт тей ді. Ислaм құ қы ғы ның 
ғұлaмaлaры шaриғaттың бaрлық үкім де рі мен ере же ле рін осы 5 мaқсaт 
тө ңі ре гін де топтaстырaды. Мaқaлaдa Aллa Тaғaлaның Құрaндaғы 
жaзaлaрды бел гі леу бaры сындa aдaмзaттың тір ші лік етуі үшін зә ру 
болaтын бес не гіз ді қорғaуды мaқсaт тұтқaнды ғы aйқындaлaды. 

Со ны мен қaтaр Құрaнның жaзaлaры кі нә лі лер ді жaзaлaуды ғaнa 
мaқсaт тұтпaйды. Ке рі сін ше жaзa түр ле рі Құрaндa қыл мыс пен кү-
нә нің aлдын aлу ды мaқсaт ете оты рып, aдaмдaрдың жaсaғaн қыл-
мы сынaн бaс тaртып, тү зелуіне, тәр биелен уіне aпaрaтындaй етіп 
қaрaсты рылғaн. Со ны мен қaтaр бе ріл ген кей бір жaзaлaрдың көп-
ші лік тің кө зін ше жү зе ге aсы ры луы aрқы лы әлі қыл мыс жaсaмaғaн 
aдaмдaрдың осы жолғa тү сіп қaлмaуы көз де ле ді. 

Тү йін  сөз дер: Құрaндaғы жaзa үкім де рі, шaриғaттың 5 мaқсaты, 
шaриғaттa жaзaлaу түр ле рі, кү нә мен жaзa, Ислaм ді нін де жaзaлaу 
жүйесі.

Tleubergenov A., Meirbayev B.B. 

Penalties in the Qur’an

This article discusses the essence of punishment and prevention used 
as a mean of spiritual education of human morality according to the ayats 
of the Qur’an. Linguistic and terminological meanings of the word “pun-
ishment” in the Qur’an are revealed in the introductory part of the article. 
In the main part of the article it is said about the purpose of punishment 
in the Quran, namely the main purpose of punishment is to keep the faith, 
mind, life, property and the humankind.

A branch of science that studies these five purposes is called  
« », purposes of Shariah. Scholars of Islamic law divide all the 
rules and regulations based on these 5 goals.

The purpose of punishment in the Quran is not only to punish the per-
petrators, on the contrary to prevent crime and sin, to send the guilty man 
on the path of correction. Some executions are carried out in the presence 
of the public, as the edification of the people in order to avoid this into 
account.

Key words: types of punishment according to Sharia, sin and punish-
ment, the punishment system in Islam.

Ме ры нaкaзa ния  
соглaсно Корaну

В дaнной стaтье рaссмaтривaет ся суть нaкaзa ния и пре дуп реж де-
ния, ис поль зуемых в кaчест ве средс тв вос питa ния ду хов ной нрaвст-
вен нос ти че ло векa соглaсно aятaм Корaнa. Во вс ту пи тель ной чaсти 
стaтьи рaск рывaют ся линг вис ти чес кое и тер ми но ло ги чес кое знaче-
ния словa «нaкaзa ние» в Корaне. В ос нов ной чaсти стaтьи го во рит ся 
о преднaзнaче нии нaкaзa ния в Корaне, a имен но о том, что целью 
нaкaзa ния яв ляет ся сохрaне ние ве ры, рaзумa, жиз ни, иму ще ствa и 
че ло ве чес ко го родa.

Облaсть нaуки, ко торaя исс ле дует эти пять це лей Шaриaтa, 
нaзывaет ся « », т.е. це ли Шaриaтa. Уче ные ислaмс ко го 
прaвa подрaзде ляют все прaвилa и по ло же ния нa ос но ве этих 5 це лей. 

Целью нaкaзa ния в Корaне яв ляет ся не толь ко нaкaзa ние ви нов-
ных, но и пре до тврaще ние прес туп ле ния и грехa, а также нaпрaвление 
про ви нив ше го ся че ло векa нa путь испрaвле ния. Не ко то рые кaзни 
про во дят ся в при су тс твии пуб ли ки, в кaчест ве нaзидa ния для нaродa 
во из бежa нии тaкой учес ти.

Клю че вые словa: ви ды кaзни по Шaриaту, грех и нaкaзa ние, сис-
темa кaзни в Ислaме.



ISSN 2413-3558                                      KazNU Bulletin. Religious studies series. №4 (8) 2016 53

ӘОЖ 343 1Тлеу бер ге нов A., *2Мей рбaев Б.Б.
1Шет тіл дер жә не Іс кер лік кaрьерa уни вер си те ті,

2Әл-Фaрaби aтындaғы Қaзaқ ұлт ты қ у ни вер си те ті,
Қaзaқстaн Рес пуб ликaсы, Aлмaты қ.

*E-mail: mbekzhan@mail.ru

ҚұРAНДAҒЫ ЖAЗA 
ҮКІМ ДЕ РІ

құрандағы жаза үкімдері
Құран Кәрім – он төрт ғасырдан бері бірде-бір әрібі өзгер-

тілмеген теңдесі жоқ жалғыз кітап. Жер бетінде негізі жоғалмай 
сақталған мұндай кітап кездестіру мүмкін емес.

Құран Кәрім – мұсылмандардың баға жетпес қазынасы әрі 
дүние мен ақыретте бақытқа жеткізетін ең үлкен жол басшысы. 
Пайғамбардың айтуынша Құран; «Аллаға, аспан мен жердегі 
әрі оның арасындағы барша нәрселерден әлдеқайда артық» [1]. 
Сондай-ақ «Құранның өзге сөздерден артықшылығы, құдыреті 
күшті Алланың, жаратқандарының алдындағы мәртебесі 
сияқты» деген сөзі тағы бар [2].

«Құран, шындық пен өтірікті қара қылды қақ жарғандай 
етіп, көрсетіп беретін нақты үкім. Ол бос сандырақ емес (Тарық 
86/14, аяты осы мағынаға келеді). Алла Тағала Құран Кәрімді 
адамзат баласына былайша танытады: «Ей, адамдар! Сендер-
ге Раббыларың тарапынан бір үгіт, жүректегілерге бір шипа, 
сенушілер үшін тура жол және рахмет (түрінде Құран) келді» 
(Юнус сүресі, 57-аят). Келесі бір аятта: «Міне осы Кітапта 
күдік жоқ, тақуалар үшін тура жол көрсетуші», деген (Бақара 
сүресі, 2-аят). 

Құран Кәрімде адамзат баласының баянды ғұмыр ке-
шуіне қажетті негіздердің барлығы қамтылған. Құрандағы 
құндылықтар өміршеңдігімен ерекшеленеді. Сондықтан да 
ондағы тәлім-тағлымдар жеке тұлға мен қоғамның қалыптасуы 
үшін таптырмас құндылық. Құран адамдардың бір-біріне 
әлімжеттік жасау, өзгенің мүлкіне қол сұғу, ар-намысын тап-
тау, әділетсіздік сияқты жөнсіздіктерге ешқашан жол бермейді. 
Мұндай келеңсіздіктер орын алған жағдайда түрлі ескертулер 
жасалып, тіпті арнайы жазалар бекітілген. Бұл өз кезегінде 
қоғамда тыныштық пен әділдіктің орнауына септігін тигізері 
анық. Ендеше біз Құрандағы тәрбие құралдарының бірі ретінде 
қолданылатын ескерту мен жаза үкімдеріне тоқталамыз.

«Жаза» сөзі, оның мәні мен мақсаты.
Жаза – араб сөзі. Тілдік қолданыста ол «сый» деген ұғымды 

береді [3]. Терминдік мағынасы «бұйырылған әмірлер мен 
тыйымдарды тәрк етуші немесе оларға немқұрайлы қараушы 
кісіге сол күнәсына сай көпшіліктің пайдасы үшін Алладан 

белгіленген азаптың түрі» – дегенді білдіреді 
[4]. Маверди жазаға былай деп анықтама берген: 
«Алланың әмірлерін орындатуға, тыйымдарынан 
сақтандыруға бағытталған талаптар» [5]. 

Күллі жаратылыс белгілі тәртіп пен жүйеге 
бағына қызмет атқарады. Осы жүйелі тәртіптің 
арқасында жаратылыс атаулы үйлесімді тіршілік 
кешіп келеді. 

Алла адамзатты да белгілі-бір тәртіп пен 
жүйеге шақырып, араларына ақиқатты жеткізетін 
пайғамбарлар жіберіп отырды. Бұл жайлы Құран 
аятында былай келеді: «Қандай да бір қаланы Біз 
уағыз-насихат беруші (пайғамбар) жібермейінше 
ойрандамадық, (жазалауда) әділетсіздік істеме-
дік» (Шұғара сүресі, 208-209-аят).

Пайғамбарлар арқылы адамдарға қоғамдық 
тәрбиенің жөн-жобасы көрсетілді. Ал Алланың 
әмірлері мен тыйымдарын ескермегендерге ес-
керту жасалды, тіпті жазалар тағайындалды. 

Бүгінде қай елді, қай қоғамды алып қарасаңыз 
да, белгілі бір тәртіп пен заңдылықтар негізінде 
өмір сүріп келеді. Ондағы әрбір заңдылық бір 
немесе бірнеше мақсатты көздейді. 

Алланың Құрандағы көрсетілген тәрбие құ-
ралдарына үңілетін болсақ, жазаның берілу се-
бептері мен мәнін былай топшылауымызға болады: 

– Көпшілік жұртқа ой салу;
– Адамдардың құқықтарын қорғау;
– Қоғамды бүліктен тазарту;
– Қылмысты қайталанбайтындай ету;
– Адамдарды күнәдан арашалау;
– Жазалау арқылы тәрбиелеу;
– Қылмыстың тамырына балта шабу;
– Арсыздықтың жайылуына жол бермеу;
– Бейбіт ортаны қалыптастыру;
– Әділдік пен тыныштықты орнату.
Негізінде жаза адамдардың кінәсі мен қа-

телігіне орай беріледі. Ал егер Алланың әмір-
лерін орындайтын болса оған, керісінше, сый 
тарту етіледі. Бұл жайлы Құранда былай баян-
далған: «Егер шүкір етсеңдер және иманға кел-
сеңдер, Алла сендерді неге азаптасын? Алла 
– алғысқа Бөлеуші, бәрін Білуші» (Ниса сүресі, 
147-аят).

Келесі бір аятта былай келеді: «Керісінше, 
жамандықты кәсіп етіп, күнәға батқандар – 
тозақтықтар, олар онда мәңгі қалады. Ал иман 
келтіріп, оң іс істегендер – жұмақтықтар, олар 
жұмақта мәңгі тұрады» (Бақара сүресі, 81-82-аят). 

Құранда белгіленген жазалардың мақсаты 
мына негіздерді қорғауға бағытталғанын 
көреміз: 

1. Дінді қорғау (сенім-иманды, әділдікті 
қорғау);

2. Ақылды қорғау (адамның ақыл-парасаты 
негіздерін қорғау);

3. Жанды қорғау – тіршілік тірегін қорғау;
4. Дүние-мүлікті қорғау – адал еңбек, қо-

ғамдық қарым-қатынастарды реттеу тәсілі; 
5. Адал ұрпақ пен ар-намысты қорғау – 

жанұя, ел, халық, мемлекет. Отан атты қасиетті 
қадір тұтып, қастерлеу [6].

Бұл негіздер адамзат өмірі үшін өте маңызды. 
Құранда осы негіздерді қорғауға байланы-
сты бірқатар әмірлер мен тыйымдар берілген. 
Айтылған мәселелерді тарқатып өтер болсақ. 

1. Дінді қорғау
Дін – Алланың ақиқаттарына негізделген 

аяттардың жиынтығы. Оның қадір-қасиеттерінен 
өнеге алып, өмір жолына дұрыс қолдану адам-
затты бақытқа кенелтеді. Діннің өлшемін пенде 
емес, Жаратушы ғана белгілейді. Өйткені діннің 
иесі – Алла. 

«Алланың қасында шынайы дін – Ислам» 
(Әли-Имран сүресі, 19-аят). 

«Кім Исламнан басқа бір дін іздесе, әсте 
одан қабыл етілмейді де ақыретте зиянға 
ұшыраушылардан болады» (Әли-Имран сүресі, 
85-аят).

Ислам дінінің қайнар көзі Құранға негізсіз 
жала жапқандарға былай ескерту жасаған. 
Құран аяттарына қарсы шыққандардың жазасыз 
қалмайтындығы былай баяндалған: «Күмәнсіз, 
аяттарымызға қарсы шыққандарды отта жан-
дырамыз. Олар азапты татулары үшін, терілері 
күйіп-піскен сайын, оны басқа теріге алмасты-
рып отырамыз. Анығында, Алла – Үстем, аса 
Дана» (Ниса сүресі, 56-аят).

Осы аят бүгінгі күнгі дерматолог мамандарын 
таңқалдырып отыр. Өйткені тері отқа жанғаннан 
кейін өзінің физиологиялық қасиетінен айыры-
лып ештеңені сезбейтін күйге түседі. Алайда 
аятта бұл мәселені де шет қалдырмай, «терілері 
күйіп-піскен сайын, оны басқа теріге алма-
стырып отырамыз» деп, теріні қайта сезімтал 
күйге келтіріп, үздіксіз азаптайтынын ескертеді. 
Бұл жайт Құранда ағаттыққа түйірдей де жол 
берілмегендігін білдіреді. 

Құранның келесі бір аятында Алла түсір - 
ген шындыққа немқұрайлы қарап, мойында-
мағандардың азабы күйзелтуші әрі тоқтаусыз 
жалғаса беретіндігін мына бір аятпен ескертіп 
өткен: «Сөзсіз, күнәһарлар тозақтың азабында 
мәңгі қалады. Олардың азабы жеңілдетілмейді 
де, олар онда күдер үзген түрде қалады. Оларға 
зұлымдық қылмадық, олар өздеріне зұлымдық 
қылды. Тозақтықтар: «Ей, сақшы! Раббың ісімізді 
бітірсін (яғни, тезірек жанымызды алсын, біздер 

бұл азаптан құтылайық) дейді. Сақшы: «Расын-
да, сендер (міне осы азапта мәңгі) тұрасыңдар», 
– дейді. (Алла оларға): «Расында, Біз сендерге 
хақ-шын Құранды келтіргенбіз, бірақ сендердің 
көпшілігің шындықты жаман көресіңдер» 
(Зұхруф сүресі, 74-78-аят). 

Алладан түсірілген ақиқаттан алшақтау 
адамзатқа екі дүниеде де абырой әпермейді. 
Ал ақиқатты, әділдікті қолдау адамды қашанда 
биікке жетелейді. 

2. Ақылды қорғау
Ақыл адамды басқа жаратылыстардан ерек - 

ше етіп тұратын басты ерекшелік. Адам осы 
қабілеті арқылы Жаратушыны танып, Оның 
жаратқандарына терең зерттеу жүргізіп, ақи-
қатты табады. Сондықтан да Құран Кәрімде 
ақылды қорғауға аса мән берілген. Тіпті ақылға 
зиян тигізетін нәрселерді қолдануға тыйым 
салған: «Ей, иман келтіргендер! Анығында, мас 
ететін ішімдіктер, құмар ойындары, табыну үшін 
қойылған нәрселер және бал ашатын таяқшалар 
– жиіркенішті нәрсе әрі шайтанның ісінен. Ен-
деше оған жоламаңдар, сонда мұраттарыңа 
жетесіңдер» (Маидә сүресі, 90-аят). 

Бұл – Құрандағы ашық ескерту. Аяттағы 
мас ететін ішімдіктер, құмар ойындары мен 
балгерлерге тәуелділік адамның ақыл-ойын қол-
дануға тосқауыл болады. Хадистерде де ашық 
түрде арам қылынған. Хазіреті Пайғамбар былай 
бұйырады: «Кез келген мас қылатын нәрсе 
шарапқа жатады. Ал кез келген шарап арам» 
(Бұхари, Әдеп, 80; Мүслим, Әшрибе, 73.), «Көбі 
мас қылатын нәрсенің азы да арам» (Әбу Дауыд. 
Әшрибе, 5.).

Егер адамды ақылынан айыратын заттар-
ды пайдалануға ерік берілетін болса, ол қоғам 
азғындыққа ұшырайды. Ал азғындық жайлаған 
жерде кез келген арсыздықтың орын алары 
сөзсіз. Бүгінде түрлі жол апаттары, адам өлімі, 
отбасының ойрандалуы, жетім-жесірлердің күрт 
өсуі барлығы осы ішімдікке салынудың, ақылын 
дұрыс қолданбаудың салдары. Сөзіміз дәлелді 
болу үшін мына мәліметтерді беріп өтейік.

2015 жылы қаңтар-мамыр аралығында ста-
тистика агенттігінің мәліметі бойынша елімізді 
11 милион 793 мың 200 литр арақ, 185 милион 
354 мың 700 литр сыра өндірген. Жылына жан 
басына шаққанда елімізде 31 литр сыра ішіледі 
екен. Республикада 300 мыңнан астам адам 
маскүнемдік есепте тұр. Соңғы 5 жылда 12 мың 
жерлесіміз арақтың кесірінен өлген [7].

Құқық қорғау органдарының деректері 
бойын ша, елімізде соңғы бес жылда мас күйде 
жасалған қылмыстар саны екі есеге көбейіп, 13 

мыңнан асқан. Мастықпен 3 мың 200 адам кісі 
өлтірген. Автокөлікті мас күйінде жүргізген 
330 мың жүргізуші ұсталған. Ішімдікке сылқия 
тойған жүргізушілер 1,8 мың жол-көлік апатына 
тікелей себепші болған. 494 адам қаза тауып, 2,5 
мың адам әртүрлі жарақат алған. 

3. Жанды қорғау
Алла жаратқан әрбір жанның өмірі өте 

қымбат. Тіпті, адам өмірінің қымбаттығы сон-
ша – Құран Кәрімде жазықсыз бір адамды өлтіру 
бүкіл адам баласын өлтірумен парапар: «Кім 
кісі өлтірмеген немесе бұзақылық қылмаған 
біреуді өлтірсе, сонда шынайы түрде барлық 
адамды өлтіргенмен және кім оны тірілтсе 
(өлімнен құтқарса) барлық адамды тірілткенмен 
тең» (Маидә сүресі, 32-аят).

Хадисте де адамды құртатын үлкен күнә-
лардың біріншісі «адам өлтіру» деп саналған. 
Хазіреті Пайғамбар қоштасу құтпасында былай 
деген: «... Жандарың, малдарың мен намыстарың 
қадірлі» (Бұхари, Илим, 37, Қаж, 132.).

– Адамның өз-өзіне қол жұмсауы да үлкен 
күнә. 

– Ана қарнындағы баланың өліміне себеп 
болатын әрекеттер де арам, жазалануды та-
лап етеді. Көптеген аяттарда «балаларыңды 
жоқшылықтан қорқып өлтірмеңдер» (Әнғам 
сүресі, 6/151-аят; Исра сүресі, 17/31-аят) деген. 
Ананың қарнындағы баланы біле тұра алдыру да 
осыған жатады. Балалы болғысы келмеген ерлі-
зайыптылар, жүкті болып қалмаудың алдын ала 
шараларын жасаулары керек. 

– Соғыс кезінде де соғысқа қатыспаған 
қарттар, әйелдер мен балалар өлтірілмейді. 

– Ешкім, өлім жазасына лайық болса да, оны 
өз бетінше өлтіре алмайды. Бұл жазаны тек қана 
мемлекет орындайды. Сондықтан да қанға қан 
деп дау ашу үлкен күнә әрі арамға жатады. 

– Әдейі адам өлтіргеннің жазасы, егер өлген 
адамның жақындары қалайтын болса кек бола-
ды. Қателікпен адам өлтірудің жазасы құн төлеу 
мен кәффарат. Сондай-ақ Алланың алдындағы 
жағдайы да, адамның тәубеге келуі әрі Алланың 
кешіруіне байланысты. 

Келесі бір аятта бір-біріне қол көтермеуді 
бұйырған: «Бір-бірлеріңді өлтірмеңдер. Расын-
да, Алла сендерге ерекше мейірімді» (Ниса 
сүресі, 29-аят). 

Алайда, қоғам арасында кейде абайсызда, 
кейде қасақана, кейде кекшілдіктен адам өлімі 
орын алып жатады. Мұндай жағдайда қандай 
жолды ұстану керектігі де Құранда ашық түрде 
баяндалған. Мәселен иман келтірген пендені жа-
затайым өлтіріп алғандардың жазасы жайында 

да үкім айтылған: «Кімде-кім бір мүминді жаза-
тайым өлтіріп қойса, бір мүмин құлды азат етуі 
және егер, марқұмның иелері кешіп жібермесе, 
құн төлеуі – міндетті. Бірақ олар жауласқан ел-
ден болса, онда өлтіруші бір мүмин құлды азат 
етуі керек. Егер (өлтірілген мүмин) сендермен 
олардың арасында келісім жасалған елден болса, 
өлгеннің иесіне құн төлеп, әрі бір мүмин құл азат 
етуі керек. Бұларды таба алмаған кісі, Аллаға 
тәубе (сінің қабыл болуы) үшін тұтас екі ай ора-
за ұстауы керек» (Ниса сүресі, 92-аят). 

Ал қасақана өлтірудің жазасы мүлде бөлек, 
әрі өте ауыр: «Кімде-кім бір мүминді әдейі 
өлтірсе, оның жазасы ішінде мүлде қалатын 
тозақ болады. Сондай-ақ, оған Алланың ашуы, 
қарғысы болып және оған зор қинау әзірлеп 
қойған» (Ниса сүресі, 92-аят). 

Құранда жақын туысы өлтірілгендерге үш 
мүмкіндік берілген: 

– Кек алу,
– Құн төлету,
– Кешіру. 
Құранда: «Ей, мүминдер! Сендерге есе қай-

тару парыз етілді: Азатқа азат, құлға құл, әйелге 
әйел (өлтіріледі). Дегенмен (өлтірілгеннің) туыс-
қандары жағынан кешірім етілсе, онда игілікке 
бойұсыну және жақсылықпен құн төлеу қажет. 
Бұл (үкім) Раббыларың тарапынан жеңілдік 
және мейірім-шапағат» (Бақара сүресі, 178-аят). 

Құранда кек алуға рұқсат етілгенімен, кек 
алуда шектен шықпауға бұйырады. Алайда  
Құран мейірімділікке үгіттейтін кітап болған-
дықтан, кешірім жолын ұстанудың адамдар үшін 
қайырлы екені білдірілген. Мұндай жандардың 
қайырын Алла өзі беретіні аятта былай келеді: 
«Енді кім (өш алуға тиісті бола тұра) кешіріп, 
(ортаны) түзетсе, онда оның сауабы – Алланың 
жанында» (Шура сүресі, 40-аят). Ал осы талап-
тар орындалғаннан кейін де ішінде кек сақтап 
шектен шықпауды да ескерткен: «Ал кімде-кім 
бұдан кейін шектен шықса, (кек сақтаса) ол үшін 
ақыретте күйзелтуші азап бар» (Бақара сүресі, 
178-аят). 

4. Дүние-мүлікті қорғау 
Қаражат – қоғамның материалдық тірегі. Ең 

бастысы ол – адамның маңдай тері, адал малы. 
Мұны қорғауға ислам дінін ерекше мән береді. 
Егер кімде-кім мал-дүниесін қорғау кезінде жан 
тапсыратын болса шеһит мәртебесіне ие бола-
ды. Бұл жайлы хадисте келген: «Кімде-кім мал-
дүниесін қорғау кезінде өлетін болса, ол шәһит әрі 
оған жұмақ беріледі» [8]. Сондықтан да Құранда 
халықтың жеке мүлкіне қол сұғып, бұрыс жолмен 
табыс табушыларға ескерту жасалған: 

«Араларыңдағы мал-дүниелеріңді арам жол-
мен жемеңдер! Және (күнә істегендеріңді) біле 
тұрып, адамдардың малдарынан бір тұтамын 
арам жолмен жеу үшін малдарыңды (пара етіп) 
басшыларға апармаңдар» (Бақара сүресі, 188-аят). 

Ұрлық – өзгенің малына қол сұғып, оңай 
жолмен олжалы болуды көздеу. Бұл әрекет қай 
қоғамда да құптарлық іс емес, тіпті қылмысы 
дәлелденсе, жазасыз қалмайды. Халқымыз 
«ұрлық түбі – қорлық» деп мұның соңы азапты 
өмірге душар ететінін тамаша жеткізген. Құран 
Кәрімде ұрлықтың жолын кесу мақсатында бы-
лай бұйырған: «Ұры еркектің де, ұры әйелдің де 
қолдарын кесіңдер! (Тіптен бұл) қылмыстарына 
жараса жаза болсын, Алла тарапынан берілген 
азап болсын, Алла – аса үстемдік және даналық 
Иесі» (Маидә сүресі, 38-аят). 

Бұл өзгенің мүлкіне қол сұққандарға белгі-
ленген жазаның түрі. Құран адамдарды жазалау-
ды ғана мақсат тұтпайды. Керісінше мейірім мен 
кешірім жолын ұсынады: «Ал кім мұндай (ұрлық 
істеген) жәбір-зұлымдықтан кейін тәубе етіп, 
өзін түзетсе, әлбетте, Алла оның тәубесін қабыл 
етеді. Әлбетте, Алла – Жарылқаушы, Мейірімді» 
(Маидә сүресі, 39-аят).

Хазіреті Пайғамбар былай бұйырады: «Еш-
кім бауырының қандайда бір дүниесін шынымен 
яки әзілдеп алмасын. Қандайда біреуің бауы-
рының таяғын алса да оны иесіне қайтарып бер-
сін» (Әбу Дауыд, Әдеп, 93; Тирмизи, Фитән, 3). 

Өзгенің дүниесін тартып алу да үлкен күнә, 
бұған тыйым салынған. Хазіреті Пайғамбар бір 
хадисінде былай дейді: «Кімде-кім бір қарыс 
жерді тартып алатын болса, Алла сол жердің жеті 
есесін оның мойнына қаптап қояды» (Мүслим, 
Мүсакат, 30). Халықтың және мемлекеттің дү - 
ние лерінің әрі жерлерінің де бір бөлігін айла-
керлікпен қол астына өткізіп алу да тартып алуға 
жатады. Ислам діні бойынша мұндай жерлер мен 
дүниелер ешқашан оны иемденіп алғандардікі 
болмайды. Ол халықтың дүниесі. 

Ұрланған яки тартып алынған дүние, 
мүмкіндігі барынша иесіне қайтарылуы тиіс. 
Бұл мүмкін болмаған жағдайда ақысы өтелуі 
керек. Сондай-ақ тартып алу қоғамның жүйесін 
бұзатындықтан тартып алған адам жазаға тар-
тылуы қажет. Сонымен қатар ұрлық пен тар-
тып алудың ақыреттік жауапкершілігі де бар. 
Мұндай адамдар күнәлары үшін тәубеге келіп, 
мұны қайталамауы керек. 

Өлшеуді дұрыс өлшеп, таразыда дұрыс тарту 
да өзгенің ақысы мен мал-дүниесіне мән беру-
дің жолы. Дұрыс өлшеп, тура таразымен тарт-
пай кісі ақысын жегендердің ақыреттегі жазасы 

Құранда былай ескертілген: «Кем өлшеушілерді 
қарғыс атсын! Олар біреуден алғанда толық ала-
ды да, басқаға өлшеп бергенде кемітеді. Сонда 
олар қияметте қайтып тірілетіндеріне сенбей 
ме екен? Ол күнде адам біткен күллі әлемнің 
Иесінің алдында тікесінен тік тұрады. Ондайлар 
(өлшем мен таразыдан) жегенін қойсын. Жа-
ман адамның амалы, сөз жоқ, сиджинде тұрады. 
Ал, сиджин деген не? Сен оны білесің бе? Ол – 
ниеті жаман адамдардың қылмыстары жазылған 
кітап» (Мүтаффифин сүресі, 1-9-аят).

Сонымен қатар жетімнің мал-мүлкін қор-
ғауды Алла мұсылмандарға баса назарда ай-
тып өткен. Ондай қылмыстың жазасы да ауыр 
екенін ескерткен: «Ақиқатында, жетімдердің 
мал-дүниелерін әділетсіздікпен жейтіндер, шын 
мәнінде, қарындарында отты ғана жейді. Таяуда 
олар жалындаған тозақта жанады» (Ниса сүресі, 
10-аят).

Құранда біреудің маңдай терімен тапқан адал 
табысын қорғауды мақсат тұтқан. Сол себепті 
өзгенің дүниесіне қол сұғуға тыйым салады. Он-
дай қылмысқа барған адамға жаза берілетінін де 
назарда ұстаған. Шариғат бойынша, дүниеде кісі 
ақысымен күнелткендер ақыретте міндетті түрде 
жазаға тартылатын болады. 

5. Адал ұрпақ пен ар-намысты қорғау
Ислам діні адамның ер мен әйел ретінде 

екі жыныс түрінде жаратылғандығын (Фатыр 
сүресі, 35/11-аят; Хұжұрат сүресі, 49/13-аят), 
адамның жұбы арқылы көңілдері жай табатынын 
Алланың аяттарында айтылғандығы (Рұм сүресі, 
30/21-аят), дүниеде істелген жақсылықтар мен 
жамандықтардың әйел-еркек деп бөліп-жармай 
ақыретте есепке алынатыны білдірілген (Ахзап 
сүресі, 33/35-аят). 

Ислам діні адамның жаратылысындағы жы-
ныстық жағын назардан тыс қалдырмайды. 
Шариғатқа сай түрде үйленіп, отау болуын әмір 
еткен. Хазіреті Пайғамбар жыныстық қарым-
қатынастан толығымен күдер үзуге тыйым сал-
ған (Бұхари, Никах, 8). Үйлену жеке тұлғалар 
үшін сүннет болғанымен, қоғамдық тұрғыдан 
қарағанда парызы кифая. Өйткені ұрпақ жал-
ғастыру қажет. 

Әрбір елдің келешегі сол елдің ұрпағына бай-
ланысты. Ұрпақтың тәрбиелі болуы келешек-
тің айнасы. Сондықтан да Құранда ұрпақтың 
амандығы, оның сақталуына байланысты бір-
қатар талаптар қойылған. Құран Кәрімде ұр-
пақты қорғау мақсатында зинақорлықтың жо-
лын кескен. Ал зинақорлыққа жол бергендерді 
жазалауға бұйырған. Өйткені зинақорлықтың 

кең етек жаюы адам тегінің бұзылуына, тіпті 
қоғамда ауыр індеттердің таралып, адамзат 
ұрпағының жойылып кету қаупін тудырады. 
Құранда бұған қатысты былай деп тыйым са-
лады: «Зинаға жақындамаңдар, өйткені ол 
жиіркенішті іс және жаман жол» (Исра сүресі, 
32-аят).

Құранда зинақорларға берілетін жазаның 
түрі тіптен бөлек. Зинақорларды жазалағанда 
өзге адамдардың оны көріп тұруын ескерткен. 
Бұл зинақорлықтың алдын алудың тамаша тәсілі. 
«Зина жасаған әйел мен зина жасаған еркектің 
әрқайсысына жүз дүреден соғыңдар. Егер Аллаға 
және ақырет күніне сенетін болсаңдар, оларға 
аяушылық істемеңдер. Оларды жазалағанда 
мүминдерден бір тобы көріп тұрсын» (Нұр 
сүресі, 2-аят).

Елдің алдына шығарып жазалау кез кел-
ген адамның ар-намысына тиеді. Осы жазамен 
тоқтамай арсыздығын жалғастыра бергендер 
ақыретте жазасыз қалмайтыны ескертілген: 
«Оған қайта тірілу күні азап бірнеше есе артты-
рылады әрі ол онда қор болып, мәңгілік қалады» 
(Нұр сүресі, 2-аят).

Сол секілді Құранда адамның ар-намысы 
ерекше бағаланады. Оны қорлауға жол беріл-
мейді. Жала жабу – адамның ар-намысына тиетін 
жағымсыз амал. Ал арлы әйелдің жала жабыл-
са, намысына тисе, оның да жазасы бар: «Арлы 
әйелдерге зина жаласын жауып, (растығына) 
төрт айғақ келтіре алмағандарға сексен дүре 
соғыңдар, сондай-ақ олардың куәларын әсте 
қабылдамаңдар. Олар пасықтар. Бірақ одан 
кейін тәубе етсе, түзелгендер мұның сыртында. 
Өйткені Алла – аса Жарылқаушы, өте Мейірімді» 
(Нұр сүресі, 4-5-аят). 

Жалақорлар сол әдетінен арылмайтын бол-
са, ақыретте де жазасыз қалмайтынын келесі бір 
аят баян етеді: «Риясыз, арлы мүмин әйелдерге 
жала жапқандар дүниеде де, ақыретте де сөзсіз 
лағнетке ұшырайды, ауыр азапқа тап болады» 
(Нұр сүресі, 23-аят).

Құран Кәрімді оқып, ондағы аяттардың 
негізіне үңілген адамдар ондағы даналықтарға 
көз жеткізеді. Алланың кінәлілерді жазалау-
да ең алдымен азаптау емес, керісінше кінәсін 
мойындап, қателігін қайталамауға бекінгендерге 
кешіріммен қарауға шақырады. Құранда «жаза» 
сөзінің 117 рет, ал кешірім сөзінің 234 рет, яғни 
кешірімнің жазалаудан екі есе көп қолданылуы 
сөзіміздің айғағы. Ендеше мұсылман пенде 
Алланың жазасына емес, мейіріміне бөленудің 
жолын ұстануға тырысуы тиіс. 

